
   
 

 

ᑕᑎᒋᔭᐅᔪᓐᓇᕆᐊᓕᒃ ᐊᑦᑕᕐᓇᖅᑐᖃᙱᒃᑲᓗᐊᕐᒪᖔᑦ, ᑲᒪᔪᓐᓇᑦᑎᐊᕐᓗᓂ ᐊᒻᒪ ᐆᒻᒪᖅᑯᑎᓕᕆᔪᓐᓇᑦᑎᐊᕐᓗᓂ ᓄᓇᕗᒻᒥᐅᓄᑦ, 

ᑕᒪᐃᓐᓂᒃ ᐱᖅᑯᓯᑐᖃᒃᑯᑦ ᐊᒻᒪ ᐊᓯᖏᓐᓂᒃ ᐊᑐᖅᑕᐅᖔᕈᓐᓇᖅᑐᓂᒃ, ᖁᓪᓕᖅ ᐆᒻᒪᖅᑯᓕᕆᔨᒃᑯᑦ ᐅᓄᖅᑐᓂᒃ 

ᐊᑐᐃᓐᓇᐅᑎᑦᑎᓲᖑᕗᑦ ᕿᓂᖅᑐᓄᑦ ᐊᓯᔾᔩᔪᒪᔪᓂᒃ ᐊᔪᕈᓐᓃᖅᓯᒪᔭᒥᓂᒃ ᖃᐅᔨᒪᓂᕆᔭᒥᓂᒡᓗ ᐱᓕᕆᔨᓪᓚᕆᐅᓂᕐᒧᑦ 

ᑲᔪᓯᑎᑦᑎᔪᒪᔪᓂᒃ. ᐃᕝᕕᓯᐅᑕᐅᖅᑰᔨᕙ? ᐃᓚᐅᕝᕕᒋᓚᐅᖅᑎᒍᑦ. ᐱᕕᑐᑦᑎᐊᖅᖢᑎᒃ, ᐃᖅᑲᓇᐃᔮᑦᑎᐊᕙᐅᕗᖅ ᐊᔾᔨᒌᙱᕈᓘᔭᖅᑐᑦ, 

ᐊᒻᒪ ᐃᑲᔪᕈᓐᓇᖅᓯᖁᓗᑎᑦ ᖃᓄᐃᙱᑦᑎᐊᖁᓗᒋᑦ ᓄᓇᕗᒻᒥᐅᓕᒫᑦ ᓄᑖᓂ ᐱᓕᕆᐊᖃᕈᓐᓇᖅᓯᑦᑎᐊᕐᓗᑎᑦ ᐃᖅᑲᓇᐃᔮᓄᑦ − 

ᒫᓐᓇᒧᑦ ᓯᕗᓂᒃᓴᒧᓪᓗ. 

ᑐᑭᒧᐊᑦᑎᑦᓯᔨ, ᐅᑭᐅᖅᑕᖅᑐᒥ ᐆᒻᒪᖅᑯᑎᒧ ᑮᓇᐅᔭᖁᑏᑦ   

ᐃᖃᓗᐃᑦ, ᓄᓇᕗᑦ − ᓇᓗᓇᐃᒃᑯᑕᖓ ᓈᓴᐅᑎᖓ. QEC-18-057 

ᐊᐅᓚᐅᓯᕆᔨᒻᒪᕆᐅᕖᑦ ᖃᐅᔨᒪᓂᖃᖅᓱᑎᑦ ᐱᐅᓂᖅᐹᒃᑯᑦ ᐱᓕᕆᔾᔪᓯᕐᒥᑦ ᐊᐅᓚᑦᓯᓂᕐᒧᑦ ᐱᓕᕆᐊᓂᓪᓗ ᐊᐅᓚᑦᓯᓂᕐᒧᑦ 

ᐱᓕᕆᔾᔪᓯᕐᓂᑦ? ᐊᐅᓚᑦᓯᒍᓐᓇᖅᑮᑦ ᐃᓄᒥ, ᑮᓇᐅᔭᓕᕆᓂᕐᒧᑦ ᐱᖁᑎᖃᖅᑎᑦᓯᓂᕐᒥᓪᓗ, ᖃᓄᖅᑑᕈᓐᓇᕐᓂᕐᒥᑦ ᓇᓕᒧᑎᑦᓯᓂᕐᒥᓪᓗ 

ᓯᕗᓪᓕᐅᔾᔭᐅᔭᕆᐊᓕᓐᓂᑦ ᐊᒥᓱᓄᑦ-ᐱᖃᖃᑕᐅᔪᓄᑦ? ᑕᐃᒪᐃᑉᐸᑦ, ᓯᕗᓕᐅᖅᑎᐅᓂᕐᒧᑦ ᑲᒪᒋᔭᖃᕈᓐᓇᖅᑐᑎᑦ. 

ᐃᖃᓗᓐᓃᑦᑐᖅ, ᓄᓇᕗᒻᒥ ᐊᖓᔪᖅᑳᖃᕐᓗᓂᓗ ᐊᖓᔪᖅᑳᖓᓐᓂᑦ ᐊᐅᓚᑦᓯᔨᒻᒪᕆᒻᒥᓪᓗ, ᓇᓗᓇᐃᖅᓯᓂᕐᒥᑦ ᐃᓘᓐᓇᒍᑦ 

ᑐᑭᒧᐊᑦᑎᑦᓯᓂᕐᒥᑦ ᑲᔪᓯᑎᑦᓯᓂᕐᒥᓪᓗ ᐅᑭᐅᖅᑕᖅᑐᒧᑦ ᐊᐅᓚᔪᓐᓇᐅᑏᑦ ᑮᓇᐅᔭᖁᑎᖏᓐᓂᑦ (AEF) ᑐᕌᒐᖃᕐᓂᕐᒥᑦ ᓴᓇᒃᑲᓐᓂᕐᓂᕐᒧᑦ 

ᓄᓇᓕᓐᓂᑦ ᐆᒻᒪᖅᑯᑎᖃᕐᕕᖏᓐᓂᑦ. ᑖᓐᓇ ᐃᖅᑲᓇᐃᔮᖅ ᐊᖏᔪᑲᓪᓚᒪᕆᐅᔪᖅ ᐱᓕᕆᐊᑦᓴᖅ ᑮᓇᐅᔭᓄᑦ ᐊᑐᖅᑐᑦᓴᓄᑦ 

ᐃᒪᓐᓇᐅᓗᐊᖅᑐᓂ $230 ᒥᓕᐊᓐᓂ, ᑕᑎᒋᔭᐅᓗᓂᓗ ᓇᓗᓇᐃᖅᓯᓂᕐᒥᑦ, ᖃᐅᔨᓴᕐᓂᕐᒥᑦ ᐊᐅᓚᑦᓯᓂᕐᒥᓪᓗ ᐱᓕᕆᐊᓂᑦ 

ᑐᓂᔭᐅᒋᐊᓕᓐᓂᑦ ᐊᐅᓚᑦᓯᓗᓂ ᐋᖅᑭᑦᓱᐃᓗᓂᓗ ᐃᓘᓐᓇᖏᓐᓂᑦ ᐊᑦᑐᓂᓕᓐᓄᑦ ᐊᑭᑐᔫᑎᓄᑦ ᐱᓕᕆᐊᓂᑦ. ᑐᑭᒧᐊᑦᑎᑦᓯᔨᐅᓗᓂ 

ᐅᑭᐅᖅᑕᖅᑐᒧᑦ ᐊᐅᓚᔪᓐᓇᐅᑏᑦ ᑮᓇᐅᔭᖁᑎᖏᓐᓂᑦ, ᑕᑯᑦᓴᐅᑎᑦᓯᓂᐊᖅᑐᑎᑦ ᐃᓅᖃᑎᖃᕈᓐᓇᓂᕐᒥᑦ 

ᑐᓴᐅᒪᖃᑦᑕᐅᑎᔪᓐᓇᓂᕐᒥᓪᓗ, ᐋᖅᑭᑦᓱᐃᓗᑎᑦ ᐊᑯᕐᖓᓂᑦ ᐊᒥᓱᓂ ᐃᓗᐊᓂ ᐱᓕᕆᕝᕕᐅᔪᓂᑦ, ᐱᕙᓪᓕᐊᑎᑦᓯᓂᕐᒥᑦ 

ᐱᓕᕆᖃᑎᒌᓐᓂᕐᒥᑦ ᓯᓚᑖᓃᑦᑐᓂᑦ ᐱᖃᖃᑕᐅᔪᓂᑦ, ᑭᒡᒐᖅᑐᐃᓗᓂᓗ ᐱᓕᕆᕝᕕᒻᒥ ᐱᔪᒪᓂᖏᓐᓄᑦ ᐃᓘᓐᓇᖏᓐᓂ ᐅᑭᐅᖅᑕᖅᑐᒧᑦ 

ᐊᐅᓚᔪᓐᓇᐅᑏᑦ ᑮᓇᐅᔭᖁᑎᖏᓐᓂᑦ ᐱᓕᕆᐊᖑᕙᓪᓕᐊᔪᒪᔪᓄᑦ, ᓇᓗᓇᐃᖅᓯᓂᕐᒥᓪᓗ ᒪᓕᑦᓯᐊᕐᓂᕐᒥᑦ ᐊᑐᖅᑐᓂᑦ ᑎᒥᐅᔪᓂ, 

ᓄᓇᕗᒻᒥ ᑲᓇᑕᒥᓪᓗ ᒪᓕᑦᑕᐅᒋᐊᖃᖅᑐᓂᑦ. 

ᐱᓕᕆᐊᑦᓴᖏᑦ ᑲᒪᒋᔭᑦᓴᖏᓪᓗ ᐃᓚᓕᐅᔾᔨᓯᒪᕗᑦ: 

 ᐱᓕᕆᐊᖃᕐᓂᕐᒥᑦ ᐅᑭᐅᖅᑕᖅᑐᒧᑦ ᐊᐅᓚᔪᓐᓇᐅᑏᑦ ᑮᓇᐅᔭᖁᑎᖏᓐᓂᑦ ᐊᖏᖃᑎᒌᒍᑎᒃᑯᑦ ᐃᖅᑲᓇᐃᔮᖅᑖᑎᑕᐅᓂᕐᒧᑦ 

(ᐊᑭᖏᓐᓂᑦ ᐊᐅᓚᑦᓯᓂᕐᒧᑦ, ᐊᖏᖃᑎᒌᒍᑎᒃᑯᑦ ᐃᖅᑲᓇᐃᔮᖅᑖᑎᑕᖅᓄᑦ, ᐊᓯᔾᔨᖅᑐᖅᑕᐅᑉᐸᑕ ᐋᖅᑭᑦᓱᖅᑕᐅᓯᒪᓂᕆᔭᖏᑦ, 

ᐊᓯᔾᔨᖅᑐᐃᓂᕐᒥᑦ ᑎᓕᓯᔾᔪᑎᓂᑦ); 

 ᖃᐅᔨᓴᕐᓂᕐᒥᑦ ᐊᐅᓚᑦᓯᓂᕐᒥᓪᓗ ᐅᑭᐅᖅᑕᖅᑐᒧᑦ ᐊᐅᓚᔪᓐᓇᐅᑏᑦ ᑮᓇᐅᔭᖁᑎᖏᓐᓂᑦ ᐱᓕᕆᐊᓂᑦ; 

 ᓇᓗᓇᐃᖅᓯᓂᕐᒥᑦ ᐱᓕᕆᐊᓄᑦ ᐱᕙᒌᔭᕐᓂᕐᒥᑦ, ᑮᓇᐅᔭᐃᑦ ᐊᑐᖅᑕᐅᓂᕆᔭᖏᓐᓂ ᐋᖅᑭᑦᓱᐃᓂᕐᒥᑦ ᐊᓪᓚᕝᕕᓕᕆᓂᕐᒥᓪᓗ 

ᑲᒪᒋᔭᖃᕐᓂᕐᒥᑦ ᐱᓕᕆᑦᓯᐊᕐᓂᕐᒧᑦ; 

 ᐱᓕᕆᖃᑎᖃᑦᓯᐊᕐᓗᓂ ᐊᓯᖏᓐᓂ ᐱᓕᕆᕝᕕᐅᔪᓂ ᐱᕙᓪᓕᐊᑎᑦᓯᓂᕐᒥᑦ ᐊᑯᓂᐅᖏᑦᑐᖅ, ᕿᑎᐊᓂ-ᐊᑯᓂᐅᔪᒥᓪᓗ 

ᐱᕙᒌᔭᕐᓂᕐᒥᑦ ᐃᓚᓕᐅᑎᑎᑦᓯᓂᕐᒥᓪᓗ ᐱᓕᕆᕝᕕᒻᒧᑦ ᑐᕌᒐᖏᓐᓂᑦ ᐃᑲᔪᖅᑐᕐᓂᕐᒥᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ 

ᐱᓕᕆᐊᖏᓐᓄᑦ ᖃᓄᐃᓕᐅᕈᑕᐅᔪᒪᔪᓂᑦ; 

 ᑎᒥᐅᔪᓄᑦ ᑐᑦᑕᕐᕕᒋᔭᐅᓗᓂ ᑭᒃᑯᑐᐃᓐᓇᕐᓄᑦ ᐱᔪᓐᓇᕐᓂᓕᓐᓄᑦ, ᐱᓕᕆᔨᓄᑦ ᐱᒡᒍᔨᔨᔪᓄᓪᓗ, ᓴᓇᕝᕕᐅᔪᓂᓪᓗ ᑭᒡᒐᖅᑐᐃᔨᓂᑦ; 

 ᐱᕙᓪᓕᐊᑎᑦᓯᓂᕐᒥᑦ ᑲᒪᒋᔭᖃᕐᓂᒥᓪᓗ ᐱᓕᕆᖃᑎᖃᑦᓯᐊᕐᓂᕐᒥᑦ ᓄᓇᓕᓐᓂᑦ ᓯᕗᓕᖅᑎᐅᔪᓂᑦ ᐅᖃᐅᓯᖃᕐᓂᕐᒥᑦ 

ᐃᓱᒫᓘᑎᖏᓐᓂᑦ ᓇᓗᓇᐃᖅᓯᓂᕐᒥᓪᓗ ᑕᑯᑦᓴᐅᑎᑦᓯᓯᐊᕐᓂᕐᒥᑦ ᐱᓕᕆᕝᕕᒻᒥ ᐱᓕᕆᐊᖏᓐᓂᑦ ᐱᓕᕆᐊᖑᕙᓪᓕᐊᔪᒪᔪᓂᑦ, 

ᐱᓕᕆᐊᑦᓴᓂᑦ ᐱᓕᕆᐊᖑᑲᐃᓐᓇᖅᑐᓂᓪᓗ; 

 ᖃᐅᔨᒃᑲᐃᔨᐅᓗᓂ ᐊᖓᔪᖅᑲᐅᑎᓄᑦ, ᑲᑎᒪᔨᓄᑦ, ᒐᕙᒪᒃᑯᓐᓄᓪᓗ ᐱᓕᕆᔨᓄᑦ;  

 ᑲᒪᒋᔭᖃᕐᓂᕐᒥᑦ ᐊᑭᑦᑐᕋᐅᑎᓂᕐᒧᑦ ᓂᐅᕕᖃᑦᑕᕐᓂᕐᒧᓪᓗ ᐱᕙᓪᓕᐊᔪᓂᑦ ᑐᓂᖅᓴᐃᓂᕐᒧᑦ ᐃᖏᕐᕋᕙᓪᓕᐊᓂᖓᓄᑦ 

ᐊᐅᓚᑦᓯᓂᕐᒥᑦ; 

 ᐃᑲᔪᖅᑐᕐᓂᕐᒥᑦ ᑐᓂᖅᓴᐃᓂᕐᒧᑦ ᐃᖏᕐᕋᕙᓪᓕᐊᓂᖓᓄᑦ ᐊᐅᓚᑦᓯᔨᒥᑦ ᐊᒻᒪᓗ/ᐅᕝᕙᓘᓐᓃᑦ ᒪᓕᒐᓕᕆᔨᒥ ᐋᔩᖃᑎᒌᓐᓂᕐᓄᑦ  

ᑮᓇᐅᔭᓂᕆᓂᕐᓄᑦ, ᐊᑐᕋᑦᓴᕐᓄᑦ ᐱᖃᖃᑕᐅᔪᓄᓪᓗ ᐊᑐᖅᑕᐅᓂᐅᔪᓄᑦ; 

 ᓴᓇᓯᒪᔪᓕᕆᓂᕐᒧᑦ ᐊᑐᖅᑕᐅᔭᕆᐊᓖᑦ ᒪᓕᓐᓂᖃᕐᓗᑎ ᐊᓯᔾᔨᐸᓪᓕᐊᖃᑦᑕᖅᑐᓂᑦ ᐱᐅᓛᓂᑦ ᐊᑐᖅᑕᐅᕙᑦᑐᓂᑦ, 

ᐱᓕᕆᖃᑎᖃᑦᓯᐊᕐᓂᕐᒥᓪᓗ ᐊᐅᓚᑦᓯᔨᓂᑦ ᓴᓇᓯᒪᔪᓕᕆᓂᕐᒧᓪᓗ ᑐᑭᒧᐊᑦᑎᑦᓯᔨᓂᑦ ᐱᕙᓪᓕᐊᑎᑦᓯᓂᕐᒥᑦ ᐱᐅᓛᓂᑦ 



   
 

 

ᐊᑐᖅᑕᐅᕙᑦᑐᓂᑦ; 

 

 ᐊᐅᓚᑦᓯᓂᕐᒥᑦ ᐅᓂᒃᑳᓕᐅᕐᓂᕐᒥᑦ, ᐃᓕᓐᓂᐊᑎᑦᓯᓂᕐᒥᑦ ᑲᔪᖏᖅᓴᐃᓂᕐᒥᓪᓗ ᐱᓕᕆᐊᕆᔭᐅᔪᓂᑦ ᕿᒥᕐᕈᓂᕐᒥᑦ. 

ᐊᔪᙱᑕᕆᐊᖃᕐᒥᔭᖏᑦ ᐅᑯᐊᖑᒋᕗᑦ:  

 ᓯᓚᑦᑐᓴᕐᕕᒃᔪᐊᒥᑦ ᐱᔭᕇᖅᓯᓯᒪᓗᓂ ᐅᐊᔭᓕᕆᓂᕐᒥᑦ, ᐊᐅᓚᐅᑎᓕᓐᓂᑦ ᓴᓇᔨᐅᓂᕐᒧᑦ ᐊᑦᑐᐊᓂᓕᓐᓄᓪᓘᓐᓃᑦ; 

 12−ᓂ ᐊᕐᕌᒍᓂᑦ ᐱᓕᕆᓯᒪᓂᑰᓗᓂ ᐆᒻᒪᖅᑯᑎᓕᕆᓂᕐᒥᑦ, ᐃᓚᒋᔭᐅᓗᓂ 7-ᓄ ᐊᖅᕌᒍᐃᑦ ᐊᖓᔪᖅᑲᐅᑎᓕᕆᓂᕐᒥᑦ 

ᐊᐅᓚᑦᓯᓂᕐᒥᓪᓘᓐᓃᑦ ᑲᒪᒋᔭᖃᕐᓂᕐᒥᑦ; 

 ᑎᑎᕋᖅᑕᐅᓯᒪᓗᓂ ᐊᐅᓚᔾᔪᑎᓕᕆᔨᒻᒪᕆᐅᓂᖓᓂᒃ ᐊᒻᒪ NAPEG−ᑯᓐᓄᑦ ᐃᓚᒋᔭᐅᓕᕈᓐᓇᕐᓂᖓᓂᒃ; 

 ᐱᓕᕆᖃᑦᑕᖅᓯᒪᓂᑰᓗᓂ ᑕᒪᐃᓐᓂᒃ ᓇᓃᓐᓂᖓᓂᒃ ᐱᓕᕆᐊᒃᓴᒧᑦ ᐊᐅᓚᑦᑎᓂᕐᒥᒃ − ᐱᓕᕆᐊᒃᓴᓕᐊᖑᔪᒥᒃ ᐊᐅᓚᑦᑎᓂᕐᒥᒃ; 

 ᖃᐅᔨᒪᓂᖃᕐᓗᓂ ᖃᓄᖅᑑᕈᑎᒃᓴᓄᑦ ᐱᕙᒌᔭᐅᑎᖃᕐᓂᕐᒧᑦ ᑐᙵᕕᖏᓐᓂᑦ/ᐊᑐᖅᑕᐅᕙᓪᓕᐊᑎᑦᓯᓂᕐᒥᑦ, ᐊᑭᑦᑐᕋᐅᑎᓂᕐᒥᓪᓗ 

ᐊᖏᖃᑎᒌᒍᑎᓂᓪᓗ ᐃᖅᑲᓇᐃᔭᖅᑎᑦᓯᓂᕐᒧᑦ ᐱᓕᕆᔾᔪᓯᓂᑦ; 

 ᐋᔩᖃᑎᖃᕈᓐᓇᑦᓯᐊᕐᓗᓂ, ᐊᑲᐅᙱᓪᓕᐅᕈᑎᓂᑦ ᐋᖅᑭᑦᓯᓂᕐᒥᑦ, ᑮᓇᐅᔭᓂᓪᓗ ᐊᑐᖅᑐᑦᓴᓂᑦ ᐊᐅᓚᑦᓯᒍᓐᓇᓂᕐᒥᑦ; 

 ᐱᐅᓪᓚᕆᑦᑐᒥᒃ ᐃᓗᓕᓕᕆᓂᖅ, ᖃᐅᔨᓴᕐᓂᖅ, ᐅᖃᓪᓚᒋᐊᖅᑐᕈᓐᓇᓂᕐᒥᑦ ᕿᒥᕐᕈᔪᓐᓇᑦᓯᐊᕐᓂᖃᕐᓗᓂᓗ; 

 ᖃᐅᔨᓴᕈᓐᓇᓂᕐᒥᑦ ᐃᖅᑲᓇᐃᔭᖅᑎᓂᑦ, ᐊᖏᖃᑎᒌᒍᑎᒃᑯᑦ ᐃᖅᑲᓇᐃᔮᖅᑖᑎᑕᕐᓂᑦ ᑐᓴᐅᒪᑎᑦᓯᕙᓪᓕᐊᖃᑦᑕᕐᓂᕐᒥᓪᓗ; ᐊᒻᒪᓗ 

 ᐊᓯᖏᓐᓂᑦ ᐱᓕᕆᕝᕕᒻᒥ ᐃᑲᔪᖅᑎᒋᔭᐅᖃᑦᑕᕐᓗᓂ ᐃᖅᑲᓇᐃᔭᖅᑎᖏᓐᓄᑦ. 

ᐊᑑᑎᖃᕋᔭᖅᑐᑦ: 

 ᖃᐅᔨᒪᓗᓂ ᓄᓇᕗᒻᒥ, ᐅᑯᓂᖓᓗ ᐅᖃᐅᓯᖓᓂ, ᓄᓇᖓᓂ, ᐊᒻᒪ ᐃᓕᖅᑯᓯᖓᓂ; ᐊᒻᒪᓗ 

 ᐃᓄᒃᑎᑐᑦ, ᐃᓄᐃᓐᓇᖅᑐᑦ, ᐊᒻᒪᓗ/ᐅᕝᕙᓘᓐᓃᑦ ᐅᐃᕖᑎᑐᑦ ᐅᖃᓪᓚᒍᓐᓇᕐᓗᓂ. 

 ᐱᓕᕆᐊᒃᓴᓄᑦ ᐊᐅᓚᑦᑎᓂᕐᒥ ᐱᓕᒻᒪᒃᓴᓂᖅ ᐊᒻᒪᓘᓐᓃᑦ ᓇᓗᓇᐃᒃᑯᑕᖃᕐᓂᖅ; 

 ᐊᑐᕐᓂᑰᓗᓂ ᐅᖅᓱᐊᓗᖕᓄᑦ ᐃᖏᕐᕋᔪᓄᑦ ᐊᐅᓚᐅᑎᓕᕆᓂᕐᓂ; 

 ᐅᑭᐅᖅᑕᖅᑐᒥ ᐱᓕᕆᖃᑦᑕᖅᓯᒪᓗᓂ; 

 

ᑮᓇᐅᔾᔭᒃᓴᕋᔭᖅᑐᖅ ᐊᒻᒪ ᐃᑲᔫᑎᖃᑦᑎᐊᖅᓱᓂ, ᐅᑭᐅᖅᑕᖅᑐᒥᐅᑕᓂᕐᒧᓪᓗ ᐃᑲᔫᓯᐊᖅᑖᖅᐸᓪᓗᓂ $15,016−ᒥ ᐊᕐᕌᒍᒧᑦ. ᑖᓐᓇ 

ᐃᖅᑲᓇᐃᔮᒃᓴᖅ ᓄᓇᕗᒻᒥᑦ ᐃᖅᑲᓇᐃᔭᖅᑎᓄᑦ ᑲᑐᔾᔨᖃᑎᒌᓄᑦ ᐱᖃᑕᐅᙱᑦᑐᖅ. ᐃᖅᑲᓇᐃᔭᖅᑎᐅᓂᕐᒧᑦ ᐃᑲᔪᖅᑕᐅᓗᓂ 

ᐃᒡᓗᖃᖅᑎᑕᐅᔪᖅ. 

ᓄᓇᕗᒻᒥᐅᑦ ᐃᓄᐃᑦ ᓯᕗᓪᓕᖅᐸᐅᔾᔭᐅᓂᐊᖅᑐᑦ. 

ᑎᑎᖅᑲᑎᒍᑦ ᐱᓇᔪᖃᑕᐅᔪᓐᓇᖅᐳᓯ ᐅᓇ ᐅᓪᓗᖅ ᑎᑭᓚᐅᙱᓐᓂᖓᓂ ᓄᕕᒻᐳᕆ 16, 2018, ᐅᑯᓄᖓ: 

hr@qec.nu.ca 

ᐅᕝᕙᓘᓐᓃᑦ ᑎᑎᖅᑲᒃᑯᕕᒃᑰᖅᑎᓪᓗᒍ: Human Resources, Qulliq Energy Corporation, P.O. Box 420, Baker Lake, 

NU X0C 0A0.  

ᖁᔭᓕᕗᒍᑦ ᐃᖅᑲᓇᐃᔮᖅᑖᕋᓱᒃᑐᓕᒫᓄᑦ; ᑭᓯᐊᓂᑦᑕᐅᖅ, ᓂᕈᐊᖅᑕᐅᔪᑐᐊᑦ ᑐᓴᖅᑎᑕᐅᓇᔭᖅᑐᑦ. ᐃᖅᑲᓇᐃᔮᒃᓴᖅᑖᕋᓱᒃᑐᑦ 

ᑖᔅᓱᒥᖓ ᐊᓯᐊᓄᖔᖅ ᐃᓱᒪᒋᔭᐅᑐᐃᓐᓇᕆᐊᓖᑦ ᐃᖅᑲᓇᐃᔮᒃᓴᖃᖅᐸᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖓᓐᓂ. 

qec.nu.ca 


